
Transkript sa konferencije za
medije  međunarodnih
organizacija
OHR, Mario Brkić
OSCE,Elmira Bayrasli
EUFOR, John Tolan
NATO, Derek Chappell
 

OHR

Provedba reformi jača sposobnost vlasti da pružaju bolje javne
usluge 

Danas je objavljen Ekonomski bilten OHR-a za drugi kvartal
2005. Kao što znate, mnogi trenutni makroekonomski pokazatelji
za BiH su pozitivni. Izvoz raste brže od uvoza, rast BDP-a je
znatno iznad 5%, a investicije rastu. Ne treba se zadovoljiti
nijednim  od  ovih  pokazatelja.  Mada  je  siromaštvo  u  padu,
neprihvatljiva je činjenica da 18% građana BiH još živi ispod
linije siromaštva.

Ekonomski oporavak znači da reforme počinju davati rezultate,
što  znači  da  vlasti  moraju  udvostručiti  svoje  napore  na
provedbi reformi.

Kao  što  u  uvodu  Biltena  ističe  prvi  zamjenik  visokog
predstavnika  Larry  Butler,  «Zakon  o  osnivanju  Agencije  za
fitosanitarnu zaštitu BiH je usvojen prije oko dvije godine,
ali se ne očekuje da će prostorije za rad Agencije biti u
funkciji  do  kraja  ljeta.  Provedba  reformi  jača  sposobnost
vlasti da pružaju bolje javne usluge. To se odnosi na sve. Kad
se donese Zakon o konkurenciji,Vijeće za konkurenciju može
efikasno  zabranjivati  aktivnosti  usmjerene  protiv
konkurencije.  Kad  se  usvoji  Zakon  o  zaštiti  potrošača,

ombudsman za zaštitu potrošača BiH može početi djelovati kao
snažan zagovornik ispravnosti proizvoda. Kad se sprovede Zakon
o uspostavi Agencije za nadzor tržišta, Agencija može početi
paziti na to da se, na primjer, mala djeca u ovoj zemlji ne
igraju s igračkama napravljenim od otrovnih supstanci. Kad se
imenuje direktor Agencije za standardizaciju BiH, ta agencija
će  moći  više  pomoći  firmama  iz  BiH  u  primjeni  evropskih
standarda sigurnosti i kvalitete proizvoda. Kad Agencija za
statistiku BiH bude imala odgovarajuće kapacitete, ona će moći
davati vjerodostojne i ažurne podatke koji će privući strane
investicije i pomoći u otvaranju novih radnih mjesta.

«Jasna poruka glasi: Sâmo objavljivanje zakona ne znači ništa
za ovu zemlju i njen narod. Zakoni se moraju sprovoditi.»

Donio sam primjerke Biltena.

 

OSCE

Komentar  Misije  OSCE-a  u  Bosni  i  Hercegovini  na  smjenu
ministra Lovrinovića

Prošle sedmice, visoki predstavnik je smijenio ministra Nikolu
Lovrinovića sa njegove funkcije ministra obrazovanja Kantona
6.  Ovo  je  bila  neugodna,  ali  neophodna  mjera,  kojom  se
osigurava vladavina prava u Bosni i Hercegovini, kako bi BiH
ostvarila  napredak  po  pitanju  svojih  obaveza  u  reformi
obrazovanja,  a  koje  uključuju  i  uklanjanje  politizacije  i
segregacije u sistemu. 

Najblaže  rečeno,  odbijanje  ministra  Lovrinovića  da  izvrši
svoje obaveze kako bi se obavezujući zakon implementirao, kao
i  ignoriranje  međunarodnih  obaveza  koje  je
bosanskohercegovačko rukovodstvo dobrovoljno preuzelo, a kako
bi  se  popravila  kvaliteta  obrazovanja  djece,  je
razočaravajuće.  



Misija OSCE-a u Bosni i Hercegovini ponovo izražava svoju
podršku  procesu  reforme  obrazovanja  i  čestita  svim
zvaničnicima,  roditeljima,  i  nastavnicima,  koji  su  radili
zajedno, kako bi dobili obrazovni sistem koji će korisiti svoj
djeci u BiH.

 

EUFOR

Nije bilo izjava.

 

NATO

Nije bilo izjava.

 

Pitanja novinara

Dušan Stojaković, Večernje Novosti:

Interesuje me dokle ste došli sa Aleksandrom Karadžićem? Za
vas gospodine Chapell.

Derek Chappell, NATO:

Mislim  da  ste  potpuno  svjesni  naše  namjere  da  uhapsimo
gospodina Mladića i gospodina Karadžića, i da pružimo pomoć
lokalnim  vlastima  u  svakom  nastojanju  da  ih  pronađemo  i
uhapsimo.  Bio sam u Srebrenici ovog vikednda; čuli ste govore
koje su držali sve važne ličnosti koje su tu bile prisutne. 
Konzistentna  tema  govora  svakog  predstavnika  međunarodne
zajednice bila je da je opscena činjenica da su ta dva čovjeka
još uvijek na slobodi, deset godina poslije ovog užasavajućeg
događaja.  NATO je posvećen suradnji sa svojim partnerima
ovdje  u  Bosni  i  Hercegovini  i  upotrebi  svih  resursa  i
nastojanja da se ovi ljudi uhapse i pošalju u Hag.  To je u
interesu pravde i to je razlog zbog kojeg smo ovdje. 



Amra Hadžiosmanović, AFP:

Derek, da li ste dobili specifične informacije koje se odnose
na  Sašu Karadžića prije nego što ste odlučili da ga uhapsite,
a vi ste vrlo dobro znali da je on sin Radovana Karadžića
zadnje trideset i dvije godine?

Derek Chappell, NATO:

Kada pritvorimo osobu, kada izvedemo operaciju, mi to radimo
na osnovu praktičnih i stvarnih dokaza.  Ovo nije pecanje.  Mi
djelujemo onda kada postoji osnov koji opravdava izvođenje
operacije.  Kada smo poduzeli određene korake protiv Saše
Karadžića prošle sedmice, mi smo to uradili na osnovu novih
informacija i general Shook je ukratko iznjeo dijelove toga u
izjavama koje je dao tokom konferencije za medije održane
prošlog četvrtka.  Dio razloga je operacija koju smo prethodno
izveli u njegovoj kući, međutim postoje i nove informacije,
informacije koje su nam dale jak osnov da vjerujemo da on
posjeduje informacije koje su neophodne za sprovođenje naše
istrage.  On je sada u pritvoru, on je pritvoren u skladu sa
zakonom i ostat će u pritvoru sve dok ne privedemo ovu istragu
kraju.   U  pritvoru  se  propisno  vodi  računa  o  njegovom
blagostanju  i  sigurnosti.    Primio  sam  mnogo  poziva  od
četvrtka, gotovo svaki dan, sa pitanjima o uslovima u kojim je
on  pritvoren  i  želim  ponoviti  da  se  pridržavamo  svih
humanitarnih zakona, da smo obavijestili ICRC i da pravilno
postupamo s njim.  Međutim, bez svake sumnje morate razumijeti
da  je  on  pritvoren  zato  što  je  osumnjičen  da  je  počinio
ozbiljni krivični prekršaj i ostat će u pritvoru koliko god
vremena  nam  bude  potrebno  da  završimo  ovu  istragu.   
Ponavljam, mi nismo iznad zakona, mi smo ovdje da primjenimo
pravila  zakona  i  sve  što  uradimo  što  se  tiče  gospodina
Karadžića je u skladu sa svim primjenjivim zakonima.

Milan Stojić, Radio Repubike Srpske:

Obično je otac više vezan za kćerku.  Imate li namjeru i nju



privesti?

Derek Chappell, NATO:

Jasno je da nećemo govoriti o operacijama koje bismo mogli
sprovesti  u  budućnosti,  međutim  mi  zadržavamo  pravo  da
poduzmemo  određene  korake  ptotiv  svake  osobe  za  koju  mi
vjerujemo  da  pruža  skrovište  gospodinu  Karadžiću  ili  koja
možda posjeduje informacije o njegovoj mreži pristalica ili o
tome gdje se on nalazi.  Te, ovo bi trebalo služiti svakome
kao opomena da mi zadržavamao pravo da djelujemo kada nam
dokazi  daju  osnova  za  to,  ali  mi  nećemo  raspravljati  o
mogućnostima, mi nećemo špekulisati i nećemo raspravljati o
našim planovima.

Bernard Milošević, SRNA:

Da li će NATO podići optužbe protiv Aleksandra Karadžića?

Derek Chappell, NATO:

Mr. Karadžić je u pritvoru samo, on je u pritvoru tek oko pet
dana.  Ovo je veoma složen slučaj.  Previše je rano da bismo
razgovarali o optužbama, prerano je da bismo razgovarali o
datumu njegovog puštanja.  Ovo je intenzivna istraga i on će
ostati kao naš gost sve dok to bude potrebno, i mislim da je
prerano da špekuliramo o optužbama ili o bilo kakvom rezultatu
njegovog hapšenja.  

Mersiha Novalić, Radio 202:

Zanima me samo, gospodin Tadić je dva dana ili tri ili čak je
uoči odlaska u Srebrenicu rekao da bi Ratko Mladić trebao biti
uhapšen  za  nekoliko  dana  i  da  oni  imaju  sigurne,  ustvari
pouzdane informacije gdje se on nalazi.  Zanima me kako NATO
raspolaže sa tim informacijama?  Hvala.

Derek Chappell, NATO:

Ako gospodin Tadić posjeduje takvu vrstu direktne informacije



o  tome  gdje  se  on  nalazi,  mi  bismo  onda  očekivali  da
odgovarajuće vlasti u njegovoj zemlji odmah poduzmu korake da
uhapse te osobe ili tačnije, tu osobu.  To je u interesu
svakoga.  Međutim to je stvar kojom se treba baviti država
koju on predstavlja.  NATO ne može da špekulira ili komentira
informacije koje su došle iz nezavisne države.   


